
Հանձնաժողովը ՄԱԿ-ի Պարենի և գյուղատնտեսության կազմակերպության (ՊԳԿ)  հնագույն հանձնաժողովներից  մեկն է, ստեղծվել է 1954 թվականի հունիսի 12-ին՝ վեց հիմնադիր անդամ պետությունների կողմից համաձայնեցված և ընդհանուր գործողության սկզբունքներին պարտավորեցնելով, այնպիսի համաճարակային բարդ ժամանակաշրջանում, երբ դաբաղ հիվանդությունը տարածվում էր Եվրոպայում և հարևանությամբ, Մերձավոր Արևելքի, Եվրասիա մայրցամաքի և Աֆրիկայի ավելի քան 100 երկրներում՝ պատճառելով աղետալի վնասներ, որոնք ազդել են պարենային անվտանգության վրա: Հանձնաժողովի նպատակն էր ստեղծել միջկառավարական մեխանիզմ՝ Եվրոպայում էնդեմիկ հիվանդությունը վերահսկելուն ուղղված գործողությունները համակարգելու համար:
Հիվանդության սպառնալիքին դիմակայելու Հանձնաժողովի ռազմավարության երեք հենասյուները 2013 թվականից ի վեր անդամ երկրների հետ միաժամանակ աշխատել են իրենց պատրաստվածության վրա, եվրոպական հարևանների հետ իրականացնելու կայուն հսկողության ծրագրեր՝ աջակցելով և խթանելով հիվանդության վերահսկողությունը: Եվրոպական հանձնաժողովի առողջության և սննդամթերքի անվտանգության գլխավոր տնօրինության (DG-SANTE), Կենդանիների առողջության համաշխարհային կազմակերպության (ԿԱՀԿ) և ՄԱԿ-ի Պարենի և գյուղատնտեսության կազմակերպության (ՊԳԿ) հետ համագործակցության շրջանակներում Հանձնաժողովը նշանակալի դեր է ունեցել դաբաղ հիվանդության բռնկման և տարածման ռիսկի նվազեցման և բարձր պատրաստվածության ապահովման գործում՝ Եվրամիության պատմության մեջ առաջին անգամ ապահովվելով  կայուն անասնահամաճարակային իրավիճակ։
Հանձնաժողովի ծրագիրը առաջնային նպատակն է հակազդել դաբաղ և կենդանիների նմանատիպ անդրսահմանային հիվանդությունների (FAST) սպառնալիքներին, որոնք տարածաշրջանային առումով մեծ տնտեսական վտանգ են ներկայացնում երկրի համար և արդյունքում կարող են հանգեցնել մի շարք տնտեսական սահմանափակումների և խոչընդոտների։
Հանձնաժողովի դերն է համակարգել անդամ երկրների գործունեությունը հիվանդության վերահսկման և կանխարգելման գործում: Հանձնաժողովն աջակցում է անդամ երկրներին դաբաղ և այլ անդրսահմանային հիվանդությունների հսկողության հարցում և տեղեկատվություն է տրամադրում՝ դրանց համաճարակային իրավիճակի մասին։ Հանձնաժողովի գործառույթներից է նաև անդամ երկրներին անհրաժեշտության դեպքում կանխարգելման և վերահսկման ուղղությամբ խորհրդատվության տրամադրումը, համաճարակաբանության, հատուկ լաբորատոր սարքավորումների վերաբերյալ դասընթացների և վերապատրատսումների  կազմակերպումը: Հանձնաժողովի աշխատանքն օգնում է ներդաշնակեցնել դաբաղի կանխարգելման միջոցառումները տարբեր երկրներում՝ առավել արդյունավետ դարձնելով հիվանդությունների դեմ պայքարը: Հիվանդության արձաքնագրման դեպքում Հանձնաժողովին անդամակցող անդամ երկրներին տրամադրվում աջակցություն՝ ախտորոշիչ և կանխարգելիչ նութերի ձեռք բերման, հիվանդության դեմ պայքարի միջոցառումների կազմակերպման և իրականացման ուղղություններով։ Հանձանժովը միավորում է անդրսահմանային հիվանդությունների հսկողության և վերահսկման հարցերում ընդգրկված ՊԳԿ,  ԿԱՀԿ, (DG-SANTE) և մի շարք այլ կազմակերպություններ։ 
Հանձնաժողովի յուրաքանչյուր անդամ երկիր պարտավորվում է տարեկան վճարել վարչական բյուջեի իր մասնաբաժինը` համաձայն անդամավճարների սանդղակի` 4801 ԱՄՆ դոլլար: 
Անդամ երկրները կապված են Հանձնաժողովի կանոնադրությամբ սահմանված պարտավորություններով: Արտակարգ իրավիճակների դեպքում և ճգնաժամերի ժամանակ անդամ երկրները հանդիսանում են համակարգման մեխանիզմների մաս՝ արձագանքման արդյունավետությունը ապահովելու նպատակով, և, այս համատեքստում,  Հանձնաժողովի կողմից աջակցություն է տրամադրվում անդման երկրներին՝ համակարգման և հակազդման մեխանիզմները առավել արդյունավետ կազմակերպելու համար։ 
Ընդհանուր խնդիրներ և ռիսկեր ունեցող երկրների նմանատիպ խմբի (cluster) առկայության դեպքում Հանձնաժողովը հնարավորություն ունի նաև մշակել և իրականացնել հատուկ տարածաշրջանային ծրագրեր։ Հայաստանի Հանրապետության ներկայացուցիչը կարող է նշանակվել Հանձնաժողովի կոմիտեների անդամ՝ կոնկրետ տեխնիկական հարցերի շուրջ խորհրդատվություն տալու և Գլխավոր նստաշրջանի աշխատանքներին մասնակցելու հնարավորությամբ՝ իր ներդրումն ունենալով աշխատանքային ծրագրին:
Հայաստանի Հնարապետությունը երկար տարիններ համագործակցում է Հանձնաժողովի հետ։ Համագործակցության շրջանակներում Հանձնաժողովի կողմից Հայաստանի Հանրապետությանը տրամադրվել է նյութատեխնիկական և խորհրդատվական աջակցություն: Նշանակալի է Հանձաժողովի դերը հանրապետությունում տարեկան իրականացվող դաբաղի վերահսկողության ծրագրի մշակման գործընթացում։ Վերջինիս իրականացման արդյունքում հանրապետությունում ապահովվում է կայուն անասնահամաճարակային իրավիճակ։
Անդամակցելով Հանձնաժողովին՝ հնարավորություն կընձեռվի ընդլայնել վերոնշյալ աջկացության ծավալները, լինել դաբաղի պայքարի և վերահսկողության արդի միջազգային մոտեցումների առաջնագծում, ինչն, իր հերթին, կնպաստի դաբաղի դեմ պայքարի և կանխարգելման միջոցների մշտապես արդիականացմանն ու բարելավմանը՝ ապահովելով դաբաղի նկատմամբ կայուն համաճարակային վիճակ:
Ելնելով վերոգրյալից`  ՀՀ էկոնոմիկայի նախարարությունը կարևորում է  գտնում Հանձնաժողովի կանոնադրության վավերացումը Հայաստանի Հանրապետության կողմից:



